
Zašto je vakcina protiv bolesti 
COVID-19 važna?
Vakcina štiti od bolesti COVID-19.
Ako se vakciniše veliki broj ljudi:
• Ima manje bolesnih.
• Biće manje umrlih. 

Jesam li obavezan/obavezna  
da se vakcinišem?
Ne, niste obavezni. 
Slobodni ste da se vakcinišete ili ne.

Moram li platiti?

Ne, vakcina je besplatna za sve. 

Da li je vakcina sigurna  
i efikasna?
Da, vakcina je sigurna. Studije pokazuju i da 
je efikasna. Specijalisti za lijekove su dozvolili 
vakcinu u Švicarskoj. Oni su proučavali 
vakcine i njihove efekte. Proučavane su na 
hiljadama osoba. U svijetu su već vakcinisani 
deseci miliona ljudi.  

Da li vakcina uzrokuje  
negativne efekte?
Mogu postojati negativni efekti kao i sa bilo 
kojom drugom vakcinom. 

Najčešće se radi o umoru, boli u glavi ili 
groznici. Možda će vas boljeti na mjestu 
uboda. To su normalne reakcije koje vakcina 
može uzrokovati. Ove reakcije su lagane i ne 
traju dugo. 

Veoma rijetko, moguće su teže reakcije. Na 
primjer, može se dogoditi alergijska reakcija. 
Ali ona se dešava odmah nakon vakcinacije. 
A u tom trenutku ste sa zdravstvenim 
profesionalcima.

Već sam prebolovao/ 
la COVID-19, moram  
li se vakcinisati?

Da, vakcinišite se ako ste prebolovali prije 
više od šest mjeseci.

Sada se svi mogu 
vakcinisati

Bosnien



Ko se ne bi smio vakcinisati?

Ne smijete se vakcinisati ako ste alergični 
na supstance koje se nalaze u vakcini. Neko 
će vam postaviti pitanja prije nego što se 
vakcinišete. 

Gdje se mogu vakcinisati?

Možete se vakcinisati u apoteci ili kod ljekara.
Možete i otići u neki veliki centar za 
vakcinaciju, u bolnicu ili u Beaulieu (Lozana) 
na primjer.

Takođe, jedna ekipa će doći u vašu regiju. 
Gledajte plakate u svom kvartu i raspitajte se 
u asocijacijama koje poznajete. 

Kako zakazati pregled?

Možete pozvati ovaj broj: 058 715 11 00 
Neko ko govori vaš jezik vas može upisati. 

Možete se upisati i na ovoj internet stranici: 
www.coronavax.ch

Kako se odvija vakcinacija?

Najprije, neko će vam postaviti pitanja kako bi 
znao imate li alergije i jeste li trudni.

Zatim ćete dobiti ubod u gornji dio ruke.

Morate sačekati 15 minuta prije polaska.

Trebate dobiti drugi ubod mjesec dana kasnije, 
osim ako ste već prebolovali COVID. Na licu 
mjesta dobijate termin za drugi ubod.

VAŽNO: Ako imate groznicu ili se osjećate 
bolesnim, nemojte dolaziti na vakcinaciju. 
Najprije uradite test na COVID-19. 

Da li moram i dalje nositi masku 
nakon vakcinacije?
Da. Za sada svi moraju i dalje poštovati 
utvrđena pravila.

Dakle, veoma je važno da nosite masku i 
poštujete distancu.

To je najbolji način da zaštitite osobe koje 
nisu vakcinisane.

Mogu li putovati nakon vakcine?

Da, ali, potrebno je da se raspitate o 
pravilima u zemlji u koju želite putovati.

Imam još pitanja o vakcini...  

Možete pozvati ovaj broj: 058 715 11 00

Informacije na 9 stranih jezika pronaći ćete na 
www.vd.ch/corona-multilingue 

Možete i skenirati ovaj QR kod. 


